
BOSNA I HERCEGOVINA

Federacija Bosne I Hercegovine

Federalno ministarstvo okoliša I turizma

Marka Marulića 2, Sarajevo

n/r g. Edina Đonko

Datum: 06.3.2017. godine

Predmet: Primjedbe UTA BiH na Nacrt Zakona o boravišnoj taksi Federacije Bosne i Hercegovine

Poštovani,

Dostavljamo vam primjedbe sa komentarima i obrazloženjima.

Član 2.

Pojmovi koji se koriste u ovom zakonu imaju slijedeće značenje:

Komentar:

U pojmovima koji se koriste treba koristiti samo pojam turističko mjesto tako da u alineji e) i h) treba umjesto  grad i općinu koristiti turističko mjesto, a alineju f) brisati kao nepotrebnu.

Obrazloženje:

Potrebno je uvažavati stvarno stanje organizacionih i funkcionalnih cjelina u FBiH tako da je logično da status napr. Livna kao Turističkog mjesta bude na nivou Kantona 10. Isto se može konstatirati za Bosansko-podrinjski kanton, a posebno za Kanton Sarajevo gdje bi bilo krajnje nefunkcionalno da status Turističkog mjesta traže općina Stari Grad, Centar, Novo Sarajevo, Novi Grad, Ilidža, Trnovo... koje odreda sve imaju znatne smještajne kapacitete. Marketing destinacije pretpostavlja marketinške taktike koje uzimaju u obzir ograničena marketinška sredstva koja opet zavise od godišnjeg budžeta turističkog mjesta Sarajeva – u ovom slučaju logično Kantona Sarajevo. 

Istovremeno u napr. Hercegovačko neretvanskom kantonu – HNK ili Srednjobosanskom kantonu je logično  da treba dati mogućnost i općinama Neum, Mostar, Čitluk, Jajce, Travnik... da se proglase Turističkim mjestom.

Prijedlog izmjene teksta pomenutog člana:

e) turističke organizacije na nivou turističkog mjesta su javne ustanove osnovane na nivou kantona, grada ili općine.

f) brisati ovu alineju u potpunosti kao nepotrebnu 

h) turističko mjesto je organizaciona i funkcionalna cjelina sa formiranom turističkom ponudom, prirodnim vrijednostima, kulturnim dobrima i drugim znamenitostima značajnim za turizam, komunalnom, saobraćajnom i turističkom infrastrukturom i drugim sadržajima za smještaj i boravak turista na prostoru kantona, grada ili općine.

Član 10.

Stav (1)

Komentar:

Javni prihod od boravišne takse treba da se uplaćuje na račun javnih prihoda turističkog mjesta.

Obrazloženje:

Javne prihode od boravišne takse je praktičnije uplačivati na račune turističkih mjesta radi lakše raspodjele prihoda na druge organizacione nivoe TZ.

 Prijedlog izmjene teksta pomenutog člana:

(1) Sredstva prikupljena po osnovu boravišne takse uplaćuju se na račun javnih prihoda Turističkog mjesta.

Član 11.

Stav (1)

Komentar:

Lokalna zajednica je funkcionalna cjelina koja može biti kako smo vidjeli i na nivou kantona, grada ili općina. Proglašavanjem Turističkog mjesta u FBiH definira se i lokalna organizaciona Turistička zajednica – TZ. Druga funkcionalna cjelina može da bude kanton i Federacija BiH.

Obrazloženje:

U marketinškom smislu turistička destinacija je država, rijeđe region, a najčešće turističko mjesto koje u sebi sadrži više atrakcija koje se na tržištu mogu ponuditi kao turistički proizvod. U tom smislu Sarajevo je turistička destinacija, odnosno Kanton Sarajevo, a ne njegove općine Stari Grad, Centar, Novo Sarajevo, Novi Grad, Ilidža...

Prijedlog izmjene teksta pomenutog člana:

(1) Sredstva prikupljena po osnovu boravišne takse raspoređuju se tako što:


a) 60% sredstava pripada budžetu turističkog mjesta


b) 30% sredstava pripada budžetu kantona 


c) 10% sredstava pripada budžetu Federacije BiH

Stav (2) 

Komentar:

Umjesto pojma jedinice lokalne samouprave koristiti pojam Turističko mjesto.

Prijedlog izmjene teksta pomenutog člana:

(2) Ukoliko je kanton proglašen turističkim mjestom sredstva koja pripadaju turističkom mjestu i kantonu se sabiraju.

Stavovi (3) i (4)

Prijedlog izmjene teksta pomenutog člana:

Brisati stavove (3) i (4) kao nepotrebne.

Član 12.

Stav (1)

Komentar:

Turističke organizacije su dužne da utvrde godišnji budžet za finansiranje troškova materijalnog poslovanja koje ne može biti veći od 30% sredstava prikupljenih po osnovu boravišne takse. U stavu (1) iz tog razloga treba dodati alineju d) kojom će se takva raspodjela utvrditi.

Obrazloženje:

Turističke organizacije su dužne koristiti raspoloživa sredstva u skladu sa programom rada i finansijskim planom. Nakon uvođenja profitabilnih djelatnosti u rad turističkih organizacija, finansiranje troškova materijalnog poslovanja u naredne dvije godine, iz sredstava prikupljenih po osnovu boravišne takse treba obustaviti. 
Prijedlog izmjene teksta pomenutog člana:

(1) Sredstva prikupljena po osnovu boravišne takse, isključivo se koriste za:
Alineje a), b) i c) ostaju iste, a treba dodati alineju d) Turističke organizacije su dužne da utvrde godišnji budžet za finansiranje troškova materijalnog poslovanja koje ne može biti veći od 30% sredstava prikupljenih po osnovu boravišne takse.

Stav (3)

Brisati stav (3) u potpunosti kao nepotreban.

Zoran Bibanović, predsjednik
Udruženje / Udruga turističkih agencija u Bosni i Hercegovini

